
Ábhar: Sárú an smachta reachta i gcríocha na Palaistíne faoi fhorghabháil

In 2022, scrios Iosrael 101 struchtúr go neamhdhleathach i gcríocha na Palaistíne faoi fhorghabháil a 
bhí maoinithe le cistí an Aontais Eorpaigh. Áiríodh leo sin ospidéil agus scoileanna. Is ionann líon na 
bhfoirgneamh a scrios Iosrael in 2023 agus níos mó ná 300 cheana féin, agus fágadh na mílte 
Palaistíneach gan dídean mar gheall ar dhíshealbhú éigeantach. Go dtí seo, d’fhreagair an Coimisiún 
le cáineadh foirmeálta nó siombaileach. Mar fhreagairt ar na hachainíocha ar fad ón gcomhphobal 
idirnáisiúnta, d’athdhearbhaigh comhaltaí de rialtas Netanyahu an mhian atá acu chun lonnaíochtaí 
Iosrael i gcríoch na Palaistíne a leathnú amach, ach go dtí seo níl aon fhreagairt tugtha ag an Aontas 
Eorpach maidir leis an leathnú sin.

1) I bhfianaise na nuachta is déanaí, nach gceapann an Coimisiún gur cheart dó bearta níos déine 
a dhéanamh i gcoinne Iosrael mar gheall ar a mhainneachtain cearta an duine, caibidlíocht 
síochána agus ceannas Údarás na Palaistíne a urramú agus cistí AE arna leithdháileadh a 
chosaint?

2) Nach gceapann an Coimisiún gur cheart a chomhpháirtíocht trádála le hIosrael a athbhreithniú 
mar gheall ar na sáruithe a rinne sé arís agus arís eile ar chaighdeáin AE maidir leis an smacht 
reachta?

